
Yuldashev Jo‘rabek Uralovich (NavDU dotsenti v.b.)
KARMANA TUMANI OYKONIMLARINING GRAMMATIK-STRUKTUR XUSUSIYATLARI

Annotatsiya. Ushbu maqolada o ‘zbek toponimikasida joy nomlarining grammatik—struktur xususi-
yatlari yuzasidan izlanish olib borgan toponimist olimlarning fikrlari va ularga munosabat, shuningdek,
Quyi Zarafshon geografik hududi toponimikasining bir qismi bo ‘Igan Karmana tumani oykonimlarining
grammatik-struktur xususiyatlari haqgida fikr yuritilgan.

Kalit so‘zlar: derivatsiya, oykonim, toponim, lisoniy qolip, lingvistik aspekt, lingvistik paradigma,
etnotoponim, etnonim, etnooykonim, onomastik birlik, urug’, gabila, konversiya, sodda oykonim, qo ‘shma
oykonim, murakkab tarkibli toponim.

TPAMMATHKO-CTPYKTYPHBIE OCOBEHHOCTH CUMBOJIN3MA PATIOHA KAPMAHA

Annomayus. B 0annoi cmamoe paccmampueaomes MHeHUs U 83271506l MONOHUMUCIOE, NPOBOOUG-
UUX UCCAeO08AHUS SPAMMAMUYECKUX U CIPYKIYPHBIX 0COOEHHOCMEl MONOHUMOG 8 Y30eKCKOi MONOHU-
MUU, O MAKACE SPAMMAMUYECKUX U CIMPYKMYPHBIX 0COOeHHOCmel MOonoHuMo8 Kapmancko2o paiiowa,
8xooauezo 6 monoHumuo Husxcrne 3apaguiancrozo ceozpaghuuecxozo pecuona.

Knruegoie crnosa: oepuseayus, UKOHOHUM, MONOHUM, TUHESBUCHUYECKAS MOOCb, TUHCEUCTIUYECKUTL
acnexm, TUH2BUCMUYECKAs Napaouzsmd, SMHOMONOHUM, SMHOHUM, SMHOUKOHOHUM, OHOMACIMUYECKAs eOU-
HUYa, KIau, niems, obpawerue, NPOCmoti UKOHOHUM, COCIMAGHOT UKOHOHUM, CILONCHBIT FIONOHUM.

GRAMMATICAL-STRUCTURAL FEATURES OF THE SYMBOLISM OF THE KARMANA
DISTRICT

Annotation. This article discusses the opinions and attitudes of toponymic scholars who have con-
ducted research on the grammatical and structural features of place names in Uzbek toponymy, as well as
the grammatical and structural features of the place names of the Karmana district, which are part of the
toponymy of the Lower Zarafshan geographical region.

Keywords: derivation, icononym, toponym, linguistic pattern, linguistic aspect, linguistic paradigm,
ethnotoponym, ethnonym, ethnoicononym, onomastic unit, clan, tribe, conversion, simple icononym,
compound icononym, complex toponym.

Kirish. Ma’lumki, har qanday joy nomlarida yurtning tarixi, kechmishi, geografiyasining betakror
xususiyatlari, shu territorivada yashagan xalgning o‘tmishdagi kundalik hayoti, orzu-istaklari, gaysi urug*
yoki gabilaga mansubligi kabi bilimlar oz ifodasini topgan bo‘ladi.

Insoniyat paydo bo‘libdiki, o‘zi yashab turgan yoki atrofini qurshagan shaharlar, gishloglar, ovullar,
maydonlar, bog‘lar, galalar, qo‘rg‘onlar, karvonsaroy, rabotlar, masjid va madrasalar, ko‘chalar, mahalla-

lar, chorrahalar, tog*lar, girlar, dovonlar, tepalar, qoyalar, cho‘qqilar, dalalar, vodiylar, yaylovlar, changal-
zorlar, o‘rmonlar, sahrolar, cho‘llar, dashtlar, qumliklar, jarliklar, g°orlar, o‘zanlar, daryolar, soylar, ko‘llar,
quduglar, kanallar, ariglar, buloglar, sharsharalari alohida-alohida ataydi va shu orqali ularni bir-biridan
farglaydi. Hatto bu nomlar “o°lkaning tabiiy-geografik, biologik, botanik xususiyatlaridan tortib, yerosti
zaxiralaridan darak beruvchi betakror lisoniy boyliklardir” [1;10-b.]. Darhaqiqat, jonkuyar toponimist olim
to‘g‘n ta’kidlaganidek, ajdodlarimiz biror joyga nomni tasodifan emas, balki aniq motivatsion belgilar
asosida tanlashgan. Bu belgilar odatda hududning tabiiy, ijtimoiy va tarixiy xususiyatlarini aks ettirganligi
bilan ahamiyatli. Masalan, Moybuloq (gishloq), Oltinsoy (gishloq), Gazli (shaharcha), Zarafshon (daryo)
kabi.

Vatanimizda so‘nggi yillarda tilshunoslik ilmining qator yo*nalishlari bilan teng-teng toponimik bir-
liklarning barcha tiplari yaxlit bir tizim sifatida tarixiy-etimologik, leksik-semantik, struktur-tipologik, no-
minatsion-motivatsion, sotsiolingvistik, antroposentrik jihatdan chuqur, batafsil o‘rganilmoqda. Aynigsa,
“Toponimlarni grammatik jihatdan tekshirish juda ko‘p lingvistik masalalarni yoritishga imkonivat beradi”
[2:104-b.]. Shu nuqtayi nazardan, O°zbekiston toponimikasining ajralmas qismi bo‘lgan Quyi Zarafshon
toponimlarining bir parchasi hisoblangan Karmana tumani oykonimlarining grammatik-struktur xususi-
yatlarini tadqiq gilish muhim vazifalardan biridir.

Mavzuga oid adabiyotlar tahlili va tadqiqot metodologiyasi. Toponimlarni leksik-semantik,
struktur-grammatik jihatdan tadqiq qilish til lug‘at tizimidagi doimiy iste’'molda bo‘lgan leksemalarga gara-
ganda nisbatan qiyinchiliklar bilan amalga oshiriladi, chunki joy nomlarining katta gismi til iste’'molchilari
uchun hududiy chegaralanganligi, doimiy mulogotda faol bo‘lmaganligi va tarixiy leksikasiga xosligi
uchun hozirgi til nuqtayi nazaridan tushunarli bo‘lavermaydi. O°‘z o‘rnida aytish kerakki, toponimlami
grammatik strukturalarga bo‘lib tahlil qilish ulaming etimologiyasining kelib chiqishiga xizmat qiladi.

Toponimlaming grammatik xususiyatlari, tarkibiy tuzilishi va derivatsion o°‘ziga xosliklari borasida
T.Nafasov, Z.Do‘simov, L.Karimova, N.Begaliyev, N.Oxunov, N.Ulugov, O°.Oripov, S.Bo‘riyev, A.
Aslanov, X. Xolmo‘minov, Sh. Temirov, O.Begimov, U.Turdimovlarning tadqiqotlarida ma’lumot uchray-
di. Jumladan, T Nafasovning Qashqadaryo toponimlarini o‘rganishga bag ‘ishlangan nomzodlik dissertatsi-
yasining “Qashgadaryo toponimlarining grammatik xususiyatlari” deb nomlangan qismida hudud toponim-
larining tarkibiy tuzilishi va yasalish xususiyatlari tadqiq qilingan. Unda olim o‘rganilayotgan hudud topo-
nimlarini tuzilishiga ko‘ra, sodda va qo‘shma toponimlarga ajratgan. Toponimlaming vasalishida leksik-
semantik usul bilan yasalgan toponimlar salmoqli ekanligi, yasama toponim uchun yasalishning morfologik
usuli xarakterli ekanligi aytilgan. Shuningdek, Qashqadaryo toponimlari orasida qo‘shma toponimlar katta
o‘rin egallashi hamda ularning tuzilish modellarini ot+ot, ot+sifat, sifat+ot, sifat+sifat, son+ot, fe’l+ot, nu-
merativ+ot shaklida ekanligi ta’kidlangan [3;24-b.].

Xorazm viloyati toponimlarining grammatik xususivatlarini o‘rgangan Z.Do‘simov “Xorazm to-
ponimlari” (1985) nomli monografiyasining “Toponimlaming struktural-lingvistik tavsifi” nomli bobida
hudud toponimlarini morfologik strukturasiga ko‘ra, uch guruhga: apellyativ nomlar, formantli nomlar, in-
dikatorli nomlarga bo‘lib tahlil giladi va Xorazm toponimlarining yasalish modellarini ikki guruhga: sodda
toponimlar va qo‘shma toponimlarga ajratib tahlilga tortadi [2;104-b.].

Urgut tumani mikrotoponimlarining grammatik-struktur tabiati xususida izlanish olib borgan S.
Bo‘riyevning fikriga ko‘ra, hudud mikrotoponimlarining lingvistik modeli — o°zak, o°zak+affiks, o‘zak+
o‘zak, o‘zak+o°zak+o°zak, o‘zak+o‘zak+affiks shaklidan iborat. Shuningdek, qo‘shma toponimlarning tar-
kibi ot+ot, sifatt+ot, sifat+sifat, sontot, numerativ+tot, ot+fe’l shaklida ekanligi ta’kidlangan. Bundan tash-
qari, hudud toponimlari tarkibida -zor, -lik, -li, -lar, -iston, -cha qo‘shimchalari uchrashi hagida fikr yuri-
tilgan [4;14-b.].

U.Turdimorodovning Xatirchi tumani toponimlarining leksik-grammatik va etimologik tadqiqiga
bag‘ishlangan dissertatsiyasining ikkinchi bobida hudud toponimiyasining leksik-grammatik xususiyatlari
yoritilgan va tadqiqotchi hudud toponimlarini tuzilish jihatdan affikssiz toponimlar yoki tub toponimlar,
affiksli toponimlar yoki sodda yasama toponimlar, qo‘shma toponimlar, toponimik aniglagichli (indikator-
1i) toponimlar va murakkab tarkibli toponimlarga ajratadi [5;66-b.].

Tabhlil va natijalar. Olib borilgan izlanishlar natijasiga ko‘ra, toponimlarning tarkibiy tuzilishi jihat-
dan sodda, qo‘shma va murakkab shakllari hisobga olinishi, ulaming qaysi nominativ birlikka mansubligi,
struktur-tipologik jihatdan toponegiz, toposhakl, toponimik aniglagichlar ham mavjudligini ¢’tibordan
chetda goldirmaslik lozimligi anglashiladi. Yuqoridagi xulosalarga tayangan holda, Karmana tumani oyko-
nimlarini tuzilish jihatdan quyidagi turlarga ajratish mumkin: 1. Tub oykonimlar. 2. Sodda vasama ovko-
nimlar. 3. Qo‘shma oykonimlar. 4. Murakkab tarkibli oykonimlar.

